
JSMP realiza seminariu Rejional kona-ba Kna’ar Parlamentu Nasional no Autér Judisiariu
iha Sistema Justisa Formal Timor-Leste nian

Iha 30 Maiu 2017, JSMP realiza seminariu rejional iha Munisipiu Covalima kona-ba “Kna’ar
Parlamentu Nasional no Kna’ar Autor Judisiariu iha Sistema Justisa Formal Timor-Leste”.
Seminariu rejional ne’e, loke diretamente hosi Administrador Munisipiu Suai-Covalima, Sr.
Afonso Nugeira Nahak. lha nia intervensaun, Sr. Nahak, apresia no rekofiese importansia hosi
atividade ne’e tanba bele lori autéridade lokal hasoru-malu direta ho autéridade jurisiariu sira.

Partisipante sira ne’e mai hosi xefe suku sira, delegada feto-sira, membru konsellu sira no lia-
nain sira. Partisipantes sira ne’e kompostu hosi reprezentante suku 10 hosi Postu
Administrativu Hatu-Udu, Munisipiu Ainaro no Postu Administrativu Suai-Vila, Munisipiu
Covalima. Total partisipante sira hamutuk ema nain 24 ne’ebé kompostu hosi feto 15 no mane
nain 19.

Orador sira iha seminariu ne’e mai hosi reprezentante Tribunal Suai no sosiédade sivil. Orador
hosi Tribunal reprezenta hosi Juis Administrador Tribunal Suai, Meritisimu Dr. Alvaro Maria
Freitas, ne’ebé ko’alia kona-ba kna’ar tribundl iha sistema justisa formal Timor-Leste nian no
Ministériu Publiku reprezenta hosi Dignisimu Dr. Matias Soares ne’ebé ko’alia kona-ba kna’ar
Ministériu Publiku no dezafiu sira. Enkuantu, sosiédade sivil reprezenta hosi Diretér Ezekutivu
JSMP, Luis de Oliveira Sampaio ne’ebé ko’alia kona-ba rezultadu sira monitorizasaun JSMP
nian iha Parlamentu no Tribunal.

“Atividade ne’e importante teb-tebes tanba f6 espasu ba JSMP hodi aprezenta deskobrementu
sira JSMP nian, iha Parlamentu Nasional no Tribunal, nune’e bele hasae kofesementu
adekuadu kona-ba kna’ar institusaun soberanu hirak ne’e no sira mos bele aprezenta sira nia
preukupasaun sira diretamente ba autdridade judisiariu sira”, dehan Diretér Ezekutivu JSMP,
Luis de Oliveira Sampaio.

Seminariu ne’e ho objetivu atu organiza no fasilita kontaktu direta entre komunidade sira ne’ebé
hetan ona treinamentu kona-ba demokrasia, kna’ar érgaun soberanu, partisipasaun publiku iha
prosesu halo lei no asesu ba justisa formal ho reprezentante sira hosi érgaun soberanu nian,
partikularmente Parlamentu Nasional no Tribundl. Ida-ne’e atu hakle’an tan autéridade lokal
sira-nia kofesimentu nomos bele hato’o sira nia hanoin, kritika, duvida no preokupasaun
relasiona ho kna’ar érgaun soberanu sira nian. Infelizmente, reprezentante hosi Parlamentu
Nasional la marka prezensa tanba iha ajenda importante seluk ne’ebé presiza hala’o.

Kestaun ne’ebé partisipante sira foti mak kona-ba prosedimentu ba prosesu kapturasaun ba
arguidu sira iha kazu kriminal, prosedimentu keixa ba kazu krime no sivil sira no aplikasaun
medida koasaun inklui pena ba iha arguidu no kondenadu sira.

Partisipente sira més husu kona-ba legalidade utilizasaun regra kustumeiru ne’ebé oras ne’e
dadaun Konsellu Suku sira uza hodi rezolve problema iha nivel suku.

Relasiona ho ema ne’ebé okupa ema seluk nia rai no reklama nu’udar nain ba rai ne’e no sé
mak iha direitu ba rai ne’e tuir lei formal. Prosesu alterasaun ba Lei Pensaun Mensal Vitalisia
ne’ebé Parlamentu Nasional halo la f6 vantazen ba estadu atu hadi'a povu nia moris no nia
implikasaun ba estadu atu bele hadi’a povu sira nia vida moris.

Partisipante sira més husu kona-ba orgaun ida-ne’ebé maka iha kompeténsia atu fé6 sansaun ba
membru Parlamentu Nasional sira-ne’ebé laiha disiplina bainhira hala’o sira-nia kna’ar
tuir sira nia-mandatu.

Aleinde ne’e, kestaun sira ne’ebé partisipante sira foti mak hanesan asuntu revogasaun ba Lei
Lei Nu.9/2016 hosi Nu. 3/2009 kona-ba Lei Suku nian ne’ebé la fé vantazen ba estrutura suku
no implika diskontentimentu hosi suku sira tamba salariu ba delegadu no delegada sira la iha no
sura de’it xefa prezensa.

Relasiona ho pergunta hirak ne’e, oradér hosi Tribunal nian esplika katak iha kazu semi publiku,
vitima mak iha liu lejitimidade atu halo keixa. Maibé, ba krime publiku, kualkér ema ida bele
hato’o denunsia. Kona-ba medida koasaun, ida-ne’e depende ba tribunal ida-idak, bazeia ba
sirkuntansia hotu hodi asigura arguidu nia prezensa iha prosesu julgamentu. Maibé ba pena,
ida ne’e buat ketak ida ne’ebé, tribunal presiza haree no tetu ba faktu hotu antes deside.

Aplikasaun regra kustumeiru, bele uza hodi rezolve kazu ho natureza semi publiku bainhira iha
konkordansia hosi parte rua hotu. Importante maka, iha kazu ne’ebé presiza indemnizasaun,
tenki aplika tuir prejuizu ne’ebé iha. Tribunal sei tetu no konsidera konkordansia ida-ne’e, iha
tribunal nia desizaun kuandu prosesu ne’e lori ba tribunal.

Kona-ba kestaun pensaun vitalisia, JSMP haktuir katak lei ne’e hetan ona alterasaun hosi
Parlamentu Nasional no promulga ona hosi Prezidente Republika. JSMP mdés lamenta ho
provizaun balun iha lei ne’e tanba mantein “direitu adkiridu (Direitos Adquiridos)” ne’ebé proteze
direitu sujetivu ba pensaun mensal vitalisia no subsidiu reintegrasaun ba titular no membru
deputadu no governu atual.” Maibé ne’e desizaun politika deputadu sira iha Parlamentu
Nasional nian, tanba ne’e JSMP enkoraja povu atu partisipa ativu iha prosesu konstrusaun



estadu no espera lejizlatura oin mai bele hadi’a di'ak liutan lei refere tuir kondisaun real Timor-
Leste nian.

Lei ba kona-ba Na'in ba Rai Parlamentu Nasional aprova ona no haruka ona ba Prezidente
Republika, Prezidente Republika haruka ba Tribunal Rekursu iha tempu eis-Prezidente Taur
Matan Ruak nian. Se Prezidente Republika la promulga, sei inisia foun fali iha Lejizlatura foun.
Tuir komprimisiu ne’ebé sira f6 sai katak antes sira nia mandatu remata sira sei finaliza lei
importante hirak ne’e.

Enkuantu kona-ba deputadu sira ne’ebé komete iregularidade, ida-ne’e Komisaun G iha
Parlamentu Nasional, ba asuntu Etika maka iha kompeténsia atu haree. Maibé, durante ne’e
Komisaun Etika laduun funsiona ho di’ak.

JSMP agradese no apresia prezensa partisipante no oraddr sira nian, partikularmente
prezensa Tribunal nian iha seminariu rejional ne’e. Juis Dr. Alvaro Maria Freitas, iha nia
intervensaun, sublifia importansia hosi prezensa JSMP iha tribunal no publikasaun sira JSMP
nian iha kredibilidade aas tanba produs bazeia rezultadu peskiza no monitorizasaun ida-ne’ebé
independente.

Entretantu, partisipante sira rekomenda atu programa hanesan bele hala’o iha fatin sira seluk,
liu-liu komunidade sira ne’ebé la dun hetan asesu ba informasaun.

JSMP hein katak ho forum sira hanesan ne’e sei forfiese referensia util no real ba meritisimu
sira atu posivel hodi inkorpora realidade no nesesidade komunidade nian iha prosesu justisa
formal Timor-Leste nian ne’ebé iha faze kontrusaun hela. Seminariu ne’e ensera ho intrega
relatériu Observasaun Jeral Setér Justisa 2016 nian ba Juis Administrador Tribunal Distrital
Suai no Xefe Prokurador Distrital Suai.

Programa ne’e realiza tanba hetan apoiu finanseriu hosi Guvernu Australia ba periodu tinan
2016-2017. Tuir planu programa hanesan sei hala’o fali iha loron 15 Jufiu 2017, iha Dili no sei
lori partisipantes sira hosi, Munisipiu Likisa, Ermera, Aileu no Munisipiu Dili.

Atu hetan informasaun kle’an liu tan favor kontaktu:

Luis de Oliveira Sampaio
Diretér Ezekutivu JSMP

Diresaun e-mail: luis@jsmp.tl



